
Niɑml Doois

Dɑngz xiɑngl lɑɑux, rɑɑnz rɑɑnz duc ɑul niɑml doois. Rɑɑnz 
bɑussuc rɑɑiz doois bɑnz, xic heeuh Jɑzjinh bɑil niɑml. 
Jɑzjinh ɑul doois genz yiɑngl weɑc rɑɑiz nɑuz: “Bɑus yɑh 
nɑngh biɑngh genz,” bɑil niɑml xus hooh duez, ɑul doois 
hooh duez rɑɑiz nɑuz: “Xiez wɑɑiz riml lɑc xogt,” bɑil niɑml 
xus genz yiɑngl weɑc. 

Bɑussuc reenl Jɑzjinh niɑml doois leeux, xic bɑil eemh hoz 
miz hoz. Bɑussuc yius reenl doois hooh duez qyuh genz 
yiɑngl weɑc, doois genz yiɑngl weɑc qyuh hooh duez. 
Bɑussuc xic heeuh nɑuz: “Jɑzjinh hɑx, mengz guehmɑz xic 
gueh dɑngcnix niɑml doois mus leex? Longl bɑic lɑs!” 

Jɑzjinh hɑɑnl nɑuz: “Rɑɑnz woois hooc, lix neec dɑuc duc 
miz ndɑix dooh sel, ndeenl sel dɑl mbedt ndeeul duc miz 
roox, eeh hoz miz hoz bɑic looh bɑus heh.” Bɑussuc xic nyɑz 
dɑmh deeh leeux, sɑɑil hooz ndilmɑz lɑc sigt. Mizguɑnc, 
Jɑzjinh rooxheeh nɑc sel, deel xɑngchih gueh dɑngcnix dɑuc 
senh bɑussuc.


